
 

 

 

 

 

 

 

 

 

 

GARBITANIA ZERO ZABOR S.M.k KALE GARBIKETA ZERBITZUA EGITEKO 

POLTSEN HORNIDURA KONTRATATZEKO AGIRI TEKNIKOA 

1.- KONTRATUAREN XEDEA 

Plegu honen xedea da Garbitania Zero Zabor S.M.k Hernaniko kale garbiketa zerbitzua 

burutzeko beharrezko dituen poltsen ezaugarri teknikoak eta bestelakoak definitzea. 

Tamaina desberdineko poltsen hornidura izango da, herriko zaborrontzietan jartzeko eta 

kale garbiketaren ondorioz biltzen dena jasotzeko. Kontratua lotetan banatzen da 

poltsen ezaugarrien arabera. 

2.- KONTRATUAREN IRAUPENA 

Kontratuaren iraupena bi urtekoa izango da eta beste bi urtez luzatu ahal izango da, 

Garbitania Zero Zabor S.M.ren administrazio kontseiluak horrela eskatuz gero eta 

gehienez urte beteko bi alditan.  

3.- EZAUGARRI TEKNIKOAK 

Eskainiko diren poltsek derrigorrez bete beharko dituzte ondoren aipatuko diren 

ezaugarri teknikoak:  

3.1.- Ezaugarri orokorrak 

• Poltsak zaku motakoak izango dira, hau da, biribilkitik banatu eta zabaltzerakoan, 

poltsak angeluzuzen-formakoa izan beharko du eta ez konikoa edo kono-enbor 

formakoa.  

• Poltsak (zabalduta) eskatzen diren neurrikoak izan beharko dira.   

• Soldadurek zigilatuak egon beharko dute tarta-erortzeak ekiditeko eta gainera, 

sendotasun nahikoa izan beharko dute hondakinez betetzerakoan, garraiatzean 

edo lagatzean jasan beharko duten tentsion ondorioz ez apurtzeko.  

• Poltsak biribilkietan entregatuko dira eta biribilki guztiak homogeneoak eta 

konpaktuak izango dira.  

• Erabiltzerakoan poltsak erraz banatu ahal izango dira biribilkitik, hau da, 

mozterakoan urratu barik.  

• Eskaintzaileek poltsen fitxa teknikoak txertatu beharko dituzte eskaintzetan.  

• Poltsen hornidura kartoizko kaxetan egingo da eta kaxak paletetan egon beharko 

dute beraien erabiltze, biltegiratze eta kontserbazioa errazteko. Kaxek biribilki 

kopuru egokia izango dute eta euren pisua gutxi gorabehera 15kg-takoa izango 

da.  

• Garbitania Zero Zabor S.M.ren arduradunek horniduraren harrera espresua 

egingo dute. Edonola ere, behin hornidura hartuta, Garbitania Zero Zabor S.M.ri 

egotzi ezin daitezkeen arrazoiak direla eta, akastun materialak detektatzen 

badira, enpresa esleipendunak ordezkatu beharko ditu kosturik gabe, 

hornitutako materialaren berme epe barruan.  

• Pleguetan aurreikusten diren poltsa kopurua estimazio bat da, beraz, Garbitania 

Zero Zabor S.M. ez da bertan agertzen den kopurua kontsumitzera behartua 

egongo. Kontratuak diraun bitartean aurreikusitako kopuruek aldaketak izan 

ditzakete.   

3.2. Berariazko ezaugarriak 

1. lotea 

• Edukiera: 90L 

• Kolorea: Zuria 

• Materiala: Dentsitate txikiko birziklatutako polietilenoa. 

• Neurriak: 85 (ahoa) x 150 (luzera) zm.  

• Gutxieneko galga: 150  

• Unitateak biribilkiko: 25 

• Urtean kontsumituko diren unitateen estimazioa: 40.600 

2.lotea 

• Edukiera: 90L 

• Kolorea: Horia+urdina+berdea.  

• Materiala: Dentsitate txikiko birziklatutako polietilenoa. 

• Neurriak: 73 (ahoa) x 110 (luzera) zm. 

• Gutxieneko galga: 120  

• Unitateak biribilkiko: 25 

• Urtean kontsumituko diren unitateen estimazioa: 32.100 (g.g.b. 10.700 urdin, 

10.700 hori eta 10.700 berde) 

4.- Eskainitako produktuen laginak 

Parte hartzeko dokumentazioarekin batera eskaintzaileek gutxienez mota bakoitzeko 50 

lagin entregatuko dituzte zerbitzua burutzeko egokiak diren frogatu ahal izateko, 

besteak beste, erabiltze eta erresistentzia aldetik. Laginak Garbitania Zero Zabor 

S.M.ren Akarregiko instalazioetan (Akarregi 13, 1. Lokala. 20120, Hernani, Gipuzkoa) 

entregatu beharko dira. Laginen entregak sorrarazten dituen gastu guztiak, garraioa, 

seguruak eta bestelakoak eskaintzaileak bere gain hartuko ditu.  

6. Berme epea 

Poltsek eskainitako iragazkortasun eta erresistentziari dagozkion ezaugarri teknikoak 

mantendu beharko dute eskatzen den gutxieneko derrigorrezko berme epeak irauten 

duen bitartean. Gainera, hondakinekin bete, garraiatu eta azken gordailutzera arte 

erabiliak izan ahalko dira urratze gabe. Baldintza horiek derrigorrezkoak izango dira 

gutxienez 12 hilabeteko zatitu gabeko epean, Garbitania Zero Zabor S.M.ren Akarregiko 

instalazioetan poltsak entregatu diren datatik zenbatzen hasita.   

6.- Urteko kontsumo aurreikuspena 

 

Lotea Deskribapena Urteko poltsa kopuruaren 

estimazioa 

Urteko 

eskaera kop. 

1 85x120 ZURIA Galga 

150 

40.600 12 

2 73x110 HORIA + 

URDINA + BERDEA 

Galga 120 

32.100 (g.g.b. 10.700 urdin, 

10.700 hori, 10.700 berde) 

12 

 

Taulan adierazten den poltsa kopurua estimazio bat da, beraz, Garbitania Zero Zabor 

S.M. ez du kopuru osoa kontsumitu beharko, soilik behar dituenak eskatuko dituelarik.  

7.- Entrega epea, lekua eta baldintzak.  

Esleipendunak eskainitako epean entregatu beharko ditu poltsak, hala izan ezean 

berandutzeagatik plegu administratiboetan aurreikusitako zigorrak jarriko zaizkiolarik.  

Entrega Garbitania Zero Zabor S.M.ren Akarregiko instalazioetan egingo da, arestian 

aipatutako helbidean. Entregaren ordua aurretik adostu beharko da.  

Entregak sorrarazten dituen gastu guztiak (hala nola garraioa, seguruak, etab.) 

esleipenduren ardura izango dira.  

8.- Arautegi aplikagarria. 

Horniduraren xede diren poltsei eragiten dien legedia aldatuz edo eguneratuz gero, edo 

Hernaniko Udalaren aginduz zerbitzuan erabili beharreko poltsa mota aldatu behar bada 

esleipendunak beharrezko aldaketa guztiak egingo ditu legedi berria betetzeko eta 

eguneratze horrek dakartzan gastuak esleipendunaren ardura izango dira.  


